
VODIČ ZA APLIKANTE 

 

Poziv za BIOSTARS mlade inovatore 
Sve što trebate znati prije prijave 

 

 

 

 

 

https://biostars.interreg-euro-med.eu 

Prije apliciranja 

Molimo vas da pažljivo pročitate ove Smjernice za prijavitelje prije popunjavanja 

obrasca za prijavu. 

Period za apliciranja 

7 Septembar / 31 Oktobar 2026  

Jezik za apliciranje 

Prijave se mogu podnijeti na lokalnom jeziku svakog od BIOSTARS područja. 

1. Dobrodošli na BIOSTARS poziv za mlade inovatore 

BIOSTARS poziv za mlade inovatore predstavlja priliku da razvijete inovativnu ideju ili 

projekat u ranoj fazi i pretvorite ga u inicijativu koja će imati stvaran uticaj. 

Ako imate 35 godina ili manje i želite doprinijeti održivijoj, otpornijoj i inovativnijoj 

budućnosti ruralnih područja, pozivamo vas da se prijavite. 

Bilo da ste student, istraživač, preduzetnik ili jednostavno imate perspektivnu ideju, ovaj 

poziv će vam omogućiti da se povežete s drugim mladim inovatorima širom Mediterana 

i postanete dio BIOSTARS platforme za mlade. 

Kroz ovu inicijativu, BIOSTARS nastoji prepoznati, podržati i promovisati novu 

generaciju mladih ruralnih inovatora, pomažući im da inovativne ideje pretvore u 

konkretne prilike za ruralne zajednice. 

2. O BIOSTARS projektu 

BIOSTARS je evropski projekat sufinansiran kroz program Interreg Euro-MED, koji 

okuplja šest ruralnih područja širom Mediterana s ciljem promocije ruralnih inovacija, 

bioekonomije i omladinskog preduzetništva. 

Cilj projekta je jačanje ekosistema ruralnih inovacija kroz podršku saradnji između javnih 

institucija, istraživačkih centara, preduzeća, preduzetnika i mladih. Kroz inovacije, 

razmjenu znanja i saradnju, BIOSTARS nastoji stvoriti nove prilike za ruralne zajednice, 

istovremeno doprinoseći zelenijoj, pametnijoj i otpornijoj budućnosti. 

U okviru projekta kreirana je BIOSTARS platforma za mlade, s ciljem uključivanja 

mladih u ruralne inovacije i poduzetništvo. BIOSTARS poziv za mlade inovatore jedna 

je od glavnih aktivnosti ove platforme i mladim inovatorima pruža priliku da razvijaju 

svoje ideje, dobiju mentorsku i stručnu podršku, učestvuju u obukama, povežu se s 

drugim inovatorima širom Mediterana i steknu međunarodnu vidljivost. 

. 

3.Cilj poziva 

Cilj BIOSTARS poziva za mlade inovatore je prepoznati, podržati i povezati mlade 

ljude s inovativnim idejama i projektima u ranoj fazi koji mogu doprinijeti održivijoj 

budućnosti ruralnih zajednica. 

Kroz ovaj poziv, BIOSTARS nastoji: 

• Prepoznati talentovane mlade inovatore s idejama ili projektima u ranoj fazi 

koji se odnose na ruralne inovacije, bioekonomiju, održivost i preduzetništvo. 

• Podržati razvoj perspektivnih inicijativa kroz pristup obukama, mentorskoj 

podršci, mogućnostima umrežavanja i međunarodnoj vidljivosti putem 

BIOSTARS platforme za mlade. 

• Povezati mlade inovatore iz različitih mediteranskih područja, podstičući 

saradnju, razmjenu znanja i stvaranje snažne zajednice ruralnih inovatora. 

• Promovisati inovativna rješenja koja doprinose otpornijim, održivijim i 

atraktivnijim ruralnim zajednicama. 

4. Ko može aplicirati? 

BIOSTARS poziv za mlade inovatore otvoren je za mlade osobe u dobi od 35 godina ili 

manje koje imaju inovativnu ideju ili projekat u ranoj fazi razvoja (do dvije godine od 

osnivanja) i žele doprinijeti budućnosti ruralnih zajednica. 

Možete se prijaviti: 

• Kao pojedinac. 

• Kao tim, pod uslovom da tim vodi najmanje jedna osoba koja ima 35 godina ili 

manje. 

Prijavitelji mogu biti studenti, istraživači, mladi preduzetnici, inovatori, članovi 

neformalnih grupa ili bilo ko ko ima inovativnu ideju koja je u skladu s ciljevima ovog 

poziva. Da bi ispunili uslove, prijavitelji moraju živjeti na području jednog od 

navedenih BIOSTARS partnerskih područja ili na njemu obavljati ekonomsku ili 

profesionalnu djelatnost: 

• 🇪🇸 Aljarafe-Doñana (Andaluzija, Špaija)  

• 🇬🇷 Amyntaio (Zapadna Makedonija, Grčka)  

• 🇮🇹 Subequana Valley (Abruzzo, Italy)  

• 🇭🇷 Lovas (Hrvatska)  

• 🇨🇾 Athienou (Larnaca, Kipar)  

• 🇧🇦 Hadžići (Kanton Sarajevo, BiH) 

5. Kakve projekte tražimo? 

Tražimo inovativne ideje i projekte u ranoj fazi razvoja koji mogu ostvariti pozitivan 

uticaj na ruralna područja. 

Bilo da razvijate novi koncept ili ste već započeli realizaciju svog projekta, pozivamo vas 

da se prijavite ako vjerujete da on može doprinijeti budućnosti vašeg područja. 

Vaša ideja ili projekat treba: 

• Biti u fazi ideje, prototipa ili razvoja poslovanja. Postojeći projekti ne smiju 

biti stariji od dvije godine. 

• Doprinositi održivijem, inovativnijem i otpornijem ruralnom području. 

• Obuhvatati najmanje jednu od prioritetnih oblasti BIOSTARS-a navedenih u 

nastavku. 

• Imati potencijal za ostvarivanje pozitivnog uticaja na životnu sredinu, društvo 

i ekonomiju u ruralnim zajednicama. 

BIOSTARS prioritetna područja 

Vaša ideja ili projekat treba da se odnosi na jednu ili više sljedećih oblasti: 

 

      Ruralne inovacije 

   Bioekonomija 

   Održivost 

       Cirkularna ekonomija 

  Obnovljivi izvori energije 

        Zelena tranzicija 

     Održivi prehrambeni sistemi 

       Rješenja zasnovana na prirodi 

       Digitalne inovacije za ruralna područja (u oblasti bioekonomije) 

        Omladinsko preduzetništvo 

              Socijalne inovacije 

6. Zašto trebaš aplicirati? 

Ako budete odabrani, postat ćete dio BIOSTARS platforme za mlade, međunarodne 

zajednice koja povezuje mlade ruralne inovatore iz cijelog Mediterana. 

Dobit ćete BIOSTARS paket za mlade inovatore, prilagođeni program podrške 

osmišljen da vam pomogne u razvoju projekta, proširenju mreže kontakata i povećanju 

njegove vidljivosti na evropskom nivou. 

BIOSTARS paket za mlade inovatore uključuje: 

•     Obuke kroz BIOSTARS Toolbox i ekskluzivne online edukativne sesije. 

•      Mini-inkubacija i mentorska podrška za razvoj vaše ideje ili projekta. 

•         Boost your Idea program, uključujući sesije o mogućnostima finansiranja iz 

evropskih fondova i komunikacijskim strategijama. 

•    Umrežavanje s mladim inovatorima iz šest BIOSTARS partnerskih područja. 

•      Međunarodna vidljivost u ulozi BIOSTARS ambasadora za mlade putem 

komunikacijskih kanala projekta. 

• ✈ Učešće na završnoj konferenciji BIOSTARS projekta u Sarajevu, na kojoj 

ćete predstaviti svoj projekat, razmijeniti iskustva i povezati se s drugim 

inovatorima. 

Napomena: Dio aktivnosti uključenih u BIOSTARS paket za mlade inovatore bit će 

realizovan na engleskom jeziku. Međutim, prijave se mogu podnijeti na lokalnom jeziku 

prijavitelja, a poznavanje engleskog jezika nije dio procesa evaluacije. 

7. Kako aplicirati 

Prijava na BIOSTARS poziv za mlade inovatore je jednostavna. Za prijavu vam nije 

potreban savršen poslovni plan niti potpuno razvijeno preduzeće. Tražimo inovativne 

ideje i projekte u ranoj fazi razvoja koji imaju potencijal da ostvare pozitivan uticaj na 

ruralna područja. 

Za prijavu je potrebno samo da popunite BIOSTARS obrazac za prijavu prije isteka 

roka za podnošenje prijava. 

U obrascu ćete trebati navesti informacije o: 

• vama (ili vašem timu); 

• vašem prijedlogu; 

• trenutnoj fazi razvoja projekta; 

• BIOSTARS prioritetnoj oblasti na koju se projekat odnosi; 

• očekivanom uticaju projekta na vašu ruralnu zajednicu; 

• vašoj motivaciji za učešće u BIOSTARS-u. 

Možete priložiti i dodatne materijale, kao što su reprezentativne fotografije ili kratak 

video u kojem predstavljate sebe i svoj projekat. 

Jezik 

Prijave se mogu podnijeti na lokalnom jeziku svakog BIOSTARS partnerskog područja. 

Rok za podnošenje prijava 

Prijave se moraju podnijeti najkasnije do 31. oktobra u 23:59 sati (po lokalnom 

vremenu). 

Prijave podnesene nakon isteka roka neće biti razmatrane. 

8. Kriterij za evaluaciju 

Sve prihvatljive prijave bit će ocijenjene prema zajedničkom okviru za evaluaciju koji 

je razvilo BIOSTARS partnerstvo. 

Kako bi se osigurao pravedan, transparentan i ujednačen proces odabira, prijave će 

se nezavisno ocjenjivati unutar svakog BIOSTARS partnerskog područja, primjenjujući 

iste kriterije evaluacije. 

Kriterij Ponder 

Usklađenost s BIOSTARS prioritetima 30% 

Inovativnost i konkurentska prednost 25% 

Potencijalni uticaj na lokalnu zajednicu ili ruralno područje 20% 

Izvodljivost ideje i kapacitet tima za realizaciju 15% 

Skalabilnost i održivost 10% 

Prijava s najvišim ukupnim brojem bodova na svakom BIOSTARS području bit će 

odabrana za Teritorijalnog mladog inovatora (Territorial Youth Innovator). 

9. Proces odabira 

Nakon isteka roka za podnošenje prijava, sve prihvatljive prijave bit će ocijenjene od 

strane BIOSTARS partnera odgovornog za relevantno područje, primjenjujući zajedničke 

BIOSTARS kriterije za evaluaciju. 

Proces odabira odvijat će se kroz sljedeće korake: 

1. Podnošenje prijave. 

Popunite i podnesite BIOSTARS obrazac za prijavu prije isteka roka za podnošenje 

prijava. 

2. Teritorijalna evaluacija. 

Sve prihvatljive prijave bit će nezavisno ocijenjene unutar svakog BIOSTARS 

partnerskog područja. 

3. Odabir BIOSTARS teritorijalnog mladog inovatora. 

Prijava s najvišim ukupnim brojem bodova na svakom BIOSTARS partnerskom 

području bit će odabrana za BIOSTARS teritorijalnog mladog inovatora. 

4. BIOSTARS paket za mlade inovatore. 

Šest odabranih teritorijalnih mladih inovatora pridružit će se BIOSTARS platformi za 

mlade i dobiti BIOSTARS paket za mlade inovatore, opisan u odjeljku 6. 

5. Završna konferencija BIOSTARS projekta – Sarajevo. 

Šest teritorijalnih mladih inovatora predstavit će svoje projekte, razmijeniti iskustva i 

predstavljati svoja područja tokom Završne konferencije BIOSTARS projekta u 

Sarajevu. 

6. BIOSTARS međunarodni mladi inovator. 

Nakon prezentacija projekata, međunarodni žiri će odabrati BIOSTARS 

međunarodnog mladog inovatora. 

10. Raspored  

Activity Indicative Date 

Objava poziva 7 Septembar 2026 

Period apliciranja 7 Septembar – 31 Oktobar 2026 

Evaluacija prijava Novembar 2026 

Objava odabraih aplikacija kraj Novembra 2026 

Virtualni mini-inkubator program Januar – Februar 2027 

Program Unaprijedi svoju ideju Februar 2027 

BIOSTARS finalna koneferencija (Sarajevo) Mart 2027 

11. Komunikacija i zaštita podataka 

Informacije navedene u BIOSTARS obrascu za prijavu koristit će se isključivo za 

potrebe upravljanja i provedbe BIOSTARS poziva za mlade inovatore i povezanih 

aktivnosti BIOSTARS projekta. 

Lični podaci obrađivat će se u skladu s važećim propisima o zaštiti podataka i neće biti 

objavljivani niti dijeljeni bez prethodne saglasnosti prijavitelja, osim kada je to 

neophodno za provedbu BIOSTARS projekta. 

Odabrani učesnici mogu biti pozvani da učestvuju u komunikacijskim i promotivnim 

aktivnostima povezanima s BIOSTARS projektom, uključujući: 

• Objavljivanje na BIOSTARS platformi za mlade. 

• Predstavljanje kao BIOSTARS inspirativni projekti. 

• Objavljivanje priča putem BIOSTARS LinkedIn zajednice. 

• Intervjue, fotografisanje i izradu promotivnih videozapisa. 

• Učešće na projektnim događajima i aktivnostima promocije i diseminacije. 

Učešće u ovim komunikacijskim aktivnostima uvijek će biti uslovljeno prethodnom 

saglasnošću aplikanta. 

Jezik 

Neke aktivnosti uključene u BIOSTARS paket za mlade inovatore, uključujući obuke, 

mentorsku podršku, aktivnosti umrežavanja i Završnu konferenciju BIOSTARS projekta, 

mogu se realizovati na engleskom jeziku. 

Međutim: 

• Prijave se mogu podnijeti na lokalnom jeziku prijavitelja. 

• Poznavanje engleskog jezika nije dio procesa evaluacije 

12. Trebaš pomoć? 

Ako imate bilo kakva pitanja u vezi s BIOSTARS pozivom za mlade inovatore, 

procesom prijave ili svojom projektnom idejom, molimo vas da kontaktirate BIOSTARS 

partnera odgovornog za vaše područje. 

Biće nam zadovoljstvo odgovoriti na vaša pitanja i pružiti vam podršku tokom cijelog 

procesa prijave. 

Email: maja@serda.ba ili serda@serda.ba  

Website: https://biostars.interreg-euro-med.eu ili www.serda.ba 

LinkedIn: BIOSTARS project LinkedIn zajednica and BIOSTARS Youth Platform 

 

Radujemo se vašoj prijavi i prilici da upoznamo vaše ideje! 

mailto:maja@serda.ba
mailto:serda@serda.ba
https://biostars.interreg-euro-med.eu/
http://www.serda.ba/
https://www.linkedin.com/company/biostars-project/posts/?feedView=all
https://www.linkedin.com/groups/18458023/?highlightedUpdateUrn=urn%3Ali%3AgroupPost%3A18458023-7485951518760849408&q=highlightedFeedForGroups
https://www.linkedin.com/groups/18458023/?highlightedUpdateUrn=urn%3Ali%3AgroupPost%3A18458023-7485951518760849408&q=highlightedFeedForGroups

